
PENOETOEP.






Eerste wijkmeester Tan Tjo Lat dilepas dari djabatannja, lantaran sengadja membri katerangan palsoe pada commissaris.

Kabalerang, itoe politie agent klas satoe jang gegabah kenalin orang jang tida berdosa, ditoeroenken ka klas doea; Misleid poenja hak aken dapet promotie, dimoendoerken satoe taon.

Willem Tan dan Johan Liem, lantaran mengadep dan bri katerangan dengen soeka sendiri, hingga membikin politie dapet taoe satoe perboeatan jang menjesatken, dibebasken dari kasalahannja, tida ditoentoet lebih djaoe, malah dengen diam-diam, satjara prive, Willem dikasih tangan dan dapet oetjapan „goed zoo, jonge,” sambil ditepok poendaknja oleh de Stijf.

Ang Pauw Sian terbebas dari kawadjiban tjinkong arak obat prodeo pada Tan Tjo Lat. Tjia Be Liauw, sadari ditinggalken pergi oleh Sarnah, kaädaännja tjotjok dengen iapoenja nama, kerna sringkali ia tida bisa dahar abis nasinja, kerna pikiran-

